
GOUVÈNÈ CUOMO LANSE PREMYE KONFERANS SOU DEVLOPMAN REJYONAL 

DIRAB AK GOUVÈNANS KOLABORATIF NAN SYRACUSE 
 

Gouvènè an Ap Òganize Konferans Atravè Eta Pandan Plizyè Pwochen Mwa yo 
 

Gouvènè an Pibliye yon Manyèl pou Gouvènman Lokal yo ak ONG yo kòm yon 
Resous Miltisèvis pou Pwogram ak Sibvansyon Eta yo – Ki Disponib nan 

ny.gov/Growth 
 

Video Gouvènè an K’ap Fè Diskou nan Konferans nan Syracuse lan Disponib Isit la 

 
Gouvènè Andrew M. Cuomo lanse jodi a premye konferans dirabilite rejyonal la nan 
Syracuse, ki rasanble tout lidè devlopman nan kominote an pou vin pataje estrateji kwasans 
ekonomik ki reyisi yo. Konferans lan make premye nan yon seri de evènman nan tout eta ki 
pral ranfòse atansyan sou resous Eta yo ki disponib pou gouvènman lokal yo ak 
òganizasyon ONG yo. Pandan konferans jodi a, Gouvènè an te pibliye tou yon manyèl ki 
sèvi kòm yon resous miltisèvis pou sibvansyon Eta yo – nan bay kontèks ak lyen sitwèb yo 
ki mennen nan lis konplè de plis pase 100 pwogram finansman inovatif. 
 
“Soti depi nan Konsèy Devlopman Ekonomik Rejyonal yo pou rive nan lojman ak 
modèdizasyon Pak Ekspozisyon Eta yo a yon pri ki abòdab, administrasyon nou an te 
chwazi yon apwòch ki soti depi nan baz, pou kapab favorize kwasans ak devlopman 
ekonomik nan kominote New York Santral la”, se sa Gouvènè Cuomo te deklare. “Atravè 
inisyativ sa, nou ap fè jefò nou yo pran yon lòt nivo pi wo nan rasanble tout kouch nan 
gouvènman ak nan sektè prive an, ki pou adrese pwoblèm aktyèl ki nan rejyon an epi ede 
reyalize vizyon yo pou yon avni ekonomik dirab. Konferans sa se sou travay ansanm pou 
kontinye ak pwogrè yo ke nou te fè pandan dènye lane ki sot pase la yo, epi asire ke l’ap 
kontinye pou jenerasyon k’ap vini yo.” 
 
VIDEO Gouvènè an k’ap fè diskou nan konferans devlopman dirab lan disponib sou 
YouTube isit la epi nan fòma kalite TV (h264, mp4) isit la. 
 
ODYO diskou Gouvènè an disponib isit la.  
 
FOTO evènman yo pral disponib sou paj Flickr Gouvènè an. 
 
Konferans Devlopman Dirab & Gouvènans Kolaboratif lan apwiye sou konferans 1999 
Cuomo an ki te Sekretè Devlopman Ibèn ak Lojman, “Konble Fose a: Fè Rejyon yo Travay 
pou Tout Moun: Modifye Ajennda Federal la”, ki te envite ekspè yo ak inivèsitè yo nan 
reyamenajman rejyonal, kwasans entèlijant, reyamenajman zòn ibèn yo pou prezante lide 

https://www.ny.gov/sites/ny.gov/files/atoms/files/Sustain_Book_Final.pdf
https://youtu.be/tvY8se5Kwdw
https://youtu.be/tvY8se5Kwdw
https://www.hightail.com/download/cUJVK3BBUzg5RmE1aWNUQw
https://soundcloud.com/nygovcuomo/governor-cuomo-attends-sustainable-development-central-ny-conference
https://www.flickr.com/photos/governorandrewcuomo/


yo, ki swivi pa diskisyon jeneral ant divès gwoup pati prenant yo. 
 
Jounen jodi a, anba lidèchip Gouvènè Cuomo, Eta New York ap bay priyorite a 
kolaborasyon kolateral ant ajans Eta yo, gouvènman lokal yo, ak patnè kominote yo pou 
pwodwi maksimòm enpak kolektif jefò yo. New York Santral se prensipal ekzanp de apwòch 
sa ki kòmanse depi nan baz, ki te montre reyisit li atravè Konsèy Devlopman Ekonomik 
Rejyonal yo Jiska dat, Eta New York te envesti apeprè $3 milya dola nan New York Santral 
pou fè avanse objektif devlopman ekonomik ak lojman rejyon yo, an plis de $500 milyon 
dola nan finansman Eta ki sipòte pwogram Leve New York Santral. Kounya, anba lavil 
Syracuse nan mitan yon transfòmasyon pou fè nwayo ibèn lan pwospere, epi nivo chomaj 
nan New York Santral lan te redwi soti nan 8.4% nan mwa Jwen 2011 lan pou rive 4.5% 
pandan menm moman sa nan ane sa. 
 
Pandan jounen an, pòt pawòl yo ak panèl diskisyon yo pral pataje epi ekzamine ka etid yo, 
pi bon pratik ak ekzanp yo sou kijan Eta New York kapab epi te sèvi kòm yon patnè nan 
avansman ak objektif sa yo. De ekspè devlopman dirab pral fè diskou ki enpòtan: 

 Jonathan Rose, ki se Fondatè Konpayi Jonathan Rose yo ak otè “The Well-
Tempered City”, pral bay yon apèsi sou fòs global ki fè efè sou vil yo atravè tout peyi 
an, epi kijan kominote New York yo ka abòde yo pou pwospere nan 21yèm syèk lan. 

  

 Hilari Varnadore, ki se Direktris Ekzekitif Kominote STAR yo, pral abòde kesyon 
sou ede kominote yo atenn pi wo nivo dirabilite atravè travay li antan ke direktris 
ekzekitif Kominote STAR yo, ki se yon ONG nasyonal ki travay pou evalye, amelyore 
epi sètifye kominote dirab yo. 

 
Patisipan yo gen ladan yo ofisyèl ki eli yo, pwofesyonèl transpò yo, avoka anviwònmantal 
yo, planifikatè yo, manm aktif devlopman ekonomik yo ki gen ladan yo, moun ki enplike nan 
pwosesis devlopman ekonomik rejyonal lan, avoka lojman yo ak lòt ankò. 
 
Konferans jounen jodi an mete aksan sou konpetisyon $100 milyon dola Inisyativ 
Revitalizasyon Anba Lavil ke Gouvènè Cuomo te lanse ane sa. Inisyativ Revitalizasyon 
Anba Lavil lan ap bay $10 milyon dola nan yonn nan kominote nan chak nan 10 rejyon nan 
eta yo pou fè pwogrese jefò reyamenajman anba lavil yo. An plis, tout pwojè reyamenajman 
anba lavil yo pral resevwa pwen ekstra atravè pwosesis ajans Aplikasyon Finansman 
Konsolide Gouvènè an. William J. Barlow, ki se Majistra Oswego an te prezante nan 
konferans lan pwopozisyon vil li an ki te chanpyon an. 
 
Pwogram dirabilite ak devlopman adisyonèl ki te kòmanse oubyen refòme pandan sis 
dènye ane yo anba gouvènman Gouvènè Cuomo genyen ladan yo: 

 Konsèy Devlopman Ekonomik Rejyonal yo 

 Plan Dirabilite Rejyonal Ki Pi Pwòp, Pi Vèt 
 Lwa Tè Bank lan pou konvèti pwopriyete vakan yo 

 Elaborasyon Lwa pou konbat pwopriyete abandone yo 

 Konplete inisyativ konsepsyon Lari yo 

 Inisyativ Revitalizasyon Pati Nò a 



 Prezèvasyon Tèren Fèm Hudson Valley yo ak 

 Endistri Agrikòl Tyè Rejyon Sid lan 

 Pwogram Amelyorasyon yo 

 Komitinote ki itilize Enèji Pwòp 

 Refòm Devlopman Brownfield 

 Prezèvasyon Istorik Kredi Enpo 

 Sibvansyon Kominote ki gen Pwodiktivite Dirab yo 

 Lwa Rezistans ak Risk Kominote an 

 
“Eta New York nan meyè moman li lè sektè piblik ak prive yo met tèt ansanm pou sipòte 
devlopman ekonomik, favorize kreyasyon travay, epi envesti nan siksè jenerasyon fiti nou 
yo”, se sa Howard Zemsky, ki se Prezidan, CEO & Komisè Devlopman Empire State, 
te deklare. “Mwen salye Gouvènè an pou vizyon estratejik li an ak reyalizasyon dis konsèy 
rejyonal New York yo, ki te chanje fason nou fè biznis bò isi a nan Empire State. Se lidè 
akademik, biznis ak kominote nou an yo ki konnen vrèman kisa chak rejyon bezwen pou 
pakab reyisi, epi nou fyè pou nou travay ak konsèy rejyonal yo pou kapab ede konstwi yon 
ekonomi dirab atravè tout eta a.” 
 
“Anba lidèchip Gouvènè Cuomo, nou te konsantre sou kwasans entèlijant ak estrateji dirab 
yo, nan yon nivo ke nou potko janm genyen anvan”, se sa James S. Rubin, ki se Komisè 
Renouvèlman Kominote ak Kay Eta New York yo, te deklare. “Tout pati ak patnè yo te 
met tèt yo ansanm pou kapab kreye de kote nou kapab mache, ki aksesib, atraktif, divèsifye 
epi ki vibran atravè Eta New York kote moun vle viv epi travay. Avèk seri de konferans sa 
yo Gouvènè Cuomo ap franchi pwochèn etap, pou kenbe dinamism ak konvèsasyon ant 
ajans Eta yo ak lidè lokal yo ki sou tèren an pou reyalize chanjman yo.” 
 
Joanie Mahoney, Ki se Chèf Ekzekitif Konte Onondaga, te deklare, “Anba lidèchip 
Gouvènè Cuomo, nou ap envesti nan pi gwo atou nou yo pou nou kapab kreye epi pwoteje 
pòs travay yo, ogmante kwasans nan nouvèl endistri yo, epi ranfòse kominote ibèn yo. Soti 
nan Otèl Syracuse ki reyamenaje an, pou rive nan nouvo Pak Ekspozisyon Eta a ak 
Anfiteyat Onondaga a, efè envestisman leta sa yo klè nan kominote New York Santral la, 
epi y’ap kontinye peye dividann pou kominote nou an. Jounen jodi a, Gouvènè Cuomo ap 
pote espri kolaborasyon ak patenarya nan New York Santral, pou ede nou konstwi yon 
fason ki pi entèlijan, pi fò ak pi vèt, epi kenbe rejyon nou an sou wout devlopman.” 
 
William Barlow, ki se Majistra Oswego, te deklare, “Konferans sou dirabilite jounen jodi 
an te met aksan sou efikasite ak inovasyon apwòch nou an pou dirabilite nan New York 
Santral. Anba lidèchip Gouvènè Cuomo, sèvo ki pi briyan yo nan sektè piblik ak prive yo, ap 
jwenn solisyon a pwoblèm ki pi ijan yo nan moman aktyèl nou an. New York Santral ap fè 
gwo pa annavan nan bay yon avni ekonomik ki briyan epi dirab pou tout moun.” 

### 

 
 

 W’ap jwenn lòt nouvèl ki disponib sou sitwèb www.governor.ny.gov 
Eta New York | Chanm Ekzekitif | press.office@exec.ny.gov | 518.474.8418 

 

http://www.governor.ny.gov/
mailto:press.office@exec.ny.gov

